
ՀԻՄՆԱՎՈՐՈՒՄ

Կառավարության որոշման նախագծով Ազգային ժողովին առաջարկվում է դեկտեմբերի 12-ին ժամը 11:00-ին գումարել Ազգային ժողովի արտահերթ նիստ՝ նախաձեռնողի սահմանած օրակարգով:
Սահմանադրության 99-րդ և «Ազգային ժողովի կանոնակարգ» սահմանադրական օրենքի 35-րդ հոդվածների համաձայն Ազգային ժողովի հերթական նստաշրջանները գումարվում են տարեկան երկու անգամ՝ հունվարի երրորդ երկուշաբթիից մինչև հունիսի երրորդ հինգշաբթին և սեպտեմբերի երկրորդ երկուշաբթիից մինչև դեկտեմբերի երրորդ հինգշաբթին: 
Օրակարգում ներառված հարցերը գտնվում են Ազգային ժողովում շրջանառության փուլում։ Օրակարգային երկու հարց չէին կարող ներառվել դեկտեմբերի 5-ից գումարվող հերթական նիստերի օրակարգ, ուստի նախագծերի քննարկման և ընդունման հրատապությունը հաշվի առնելով,  առաջարկվում է դրանք քննարկել արտահերթ ընթացակարգով։
[bookmark: _GoBack]	Առաջարկվում է դեկտեմբերի 12-ին ժամը 11:00-ին գումարվող նիստի օրակարգային «Հայաստանի Հանրապետության հարկային օրենսգրքում փոփոխություն և լրացում կատարելու մասին» օրենքի նախագծի քննարկումը կազմակերպել առաջին ընթերցմամբ դրա ընդունումից հետո՝ 24 ժամվա ընթացքում, իսկ նախագծերի վերաբերյալ գրավոր առաջարկները և գլխադասային հանձնաժողովի եզրակացությունը ներկայացնելու համար սահմանել երեքական ժամ:

